
				এই পাতাটির মুদ্রণ সংশোধন করা প্রয়োজন। 
环可引
চূড়ামণি। পড়ে তার কি হবে, কাল তখন ছুতোর ডেকে আঁটিয়ে नि७ ! 喃
ব্ৰাহ্মণী। বুদ্ধির বালাই নিয়ে মরি! ওরা বুঝি কেবল দোর ভাঙ্গতেই এসেছে, তাই ক’রে ফিরে যাবে ?--
সেই সময়ে বাহিরের দ্বারে ধাক্কাগুলো খুব ঘন ঘন। আর জোরে জোরে পড়িতেছিল। চূড়ামণিসিমন্তিনী স্বামীর ভীরুতায় বিরক্ত হইয়া বলিলেন, “কি জ্বালা ! হ্যা গা সাড়া দাও না -জানুক যে বাড়ীতে ব্যাটাছেলে আছে।”
চূড়ামণি ঘােড় নাড়িয়া গষ্ঠীর ভাবে বলিলেন, “উহু,-কিছুতেই না। ;- ডেকে ডেকে ফিরে যাবে এখন ।”
“যা জান করা,-আমি শুইগে” বলিয়া ব্ৰাহ্মণী চলিয়া যাইতে উদ্যত হইলে, চূড়ামণি তাঁহাকে ধরিয়া রাখিয়া বলিলেন, “একটু দাড়াও না, দৌড়টাই দেখি।-আমার বোধ হ’চ্চে এই সম্বন্ধে একটা কিছু ঘ’টেছে।”
ব্ৰাহ্মণী । হ্যা এই সন্ধ্যের পরে এসেছে, কাগে বগেও টের পায় নি, এরি মধ্যে আমনি কি একটা ঘ’টেছে !
এই সময়ে বহিদ্বারে খুব জোরে জোরে আবার গোটাকতক ধাক্কা পড়ল। দরজাটা যেন তাঙ্গাতে পড় পড় হইয়া উঠিল। চূড়ামণিরও ধৈৰ্য্যচুতি ঘটিল। তিনি সশব্দে দ্বার খুলিয়া বাহির হইয়া চীৎকার করিয়া বলিলেন, “কে রে হারামজাদা ব্যাটা ! দ্বারটা যে ভেঙ্গে প’ড়বে সে হাঁস নেই ?” ।
বাহির হইতে উত্তর হইল,-“আজ্ঞে আমি, বিরাজমোহন - একবার বাহিরে আসুন, বিশেষ কথা আছে।”

